
	
		
		
		
			
				
					
					
    



					
		
				
					

					Umah
				
			
	
				
					

					Ulah-aluh
				
			


		
				
					

					Manjing log
				
			


		
				
					

					Pangaturan
				
			


		
				
					

					Puniaang
				
			


		
				
					
					Indik Wikisource
				
			
	
				
					
					Tulak
				
			





					
				
				
					
						[image: Wikisource]


						
					
				

					
				
					
					
				

				
	    
Rereh
	


		
					
				
			

		
		
			
			

			

			
			
				
					Kaca:Bali-lontar-gaguritan-dukuh-suladri-02-250ppi.pdf/90

					

				

				
		
				
				    
Basa
				
		
	
				
				    
Awasin
				
		
	
				
				    
Uah
				
		




				

			

			
				Kaca puniki sampun kauji-wacén
[᭘᭙ 89B]

᭘᭙

ᬓᭂᬮ᭄ᬮᬶᬗ᭄ᬲᬶᬃ᭞ᬧᬧᬓ᭄ᬩᬓᬢ᭄ᬭᬫ᭄ᬩᬂ᭞ᬗᬸᬤᬤᬤᬶᬤᭂᬫᭂᬦ᭄ᬢᬸᬬᬸᬄ᭞ᬩᬲ᭄ᬤᭂᬫᭂᬦ᭄ᬫᬓᬦ᭄ᬤ᭞ᬫᬾᬄᬲᬸᬩᬕᬮᬂᬓᬗᬶᬦ᭄᭞ᬗᬶᬭᬶᬂᬓᬾ᭠ᬭᬢᬸᬫᬲᬶᬭᬫ᭄᭞ᬲᬋᬂᬢᬶᬕᬓᬩᬾᬚᬶᬤᬸᬭᬸᬲ᭄᭟᭜᭟ᬲ᭄ᬫᬭᬦ᭄ᬥᬦ᭟᭜᭟ᬩᬾᬜ᭄ᬚᬂᬲᭂᬫᭂᬂᬤᬯᬸᬄᬓᬵᬮᬶᬄ᭞ᬓᬵᬫᬚᬬᬤᬸᬭᬸᬂᬫᭂᬤᬮ᭄᭞᭠

ᬲᬓᬾᬂᬫᭂᬢᬾᬦ᭄ᬧᬢᬸᬭᭀᬦᬾ᭞ᬓᬍᬲᭀᬦ᭄ᬧᭂᬘᬓ᭄ᬫᬕᬤᬂ᭞ᬓᬤᬸᬓ᭄ᬫᬫᬘᬲᬸᬭᬢ᭄᭞ᬢᭂᬕᭂᬄᬳᬳᬶᬤᬾᬭᬾᬂᬩᬗᬸᬦ᭄᭞ᬕᬸᬮᬓ᭄ᬕᬸᬮᬶᬓ᭄ᬤᬶᬧᬫᬺᬫᬦ᭄᭟ᬲᬳᬗᭂᬮᬸᬢ᭄ᬕᬍᬂᬕᬸᬮᬶᬂ᭞ᬲᬶᬋᬧ᭄ᬫᬮᬶᬗ᭄ᬓᬸᬄᬗᬭᬕ᭞ᬓᬢᬸᬗ᭄ᬓᬸᬮ᭄ᬳᬦ᭄ᬢᬸᬓ᭄ᬤᬶᬗᬶᬦᬾ᭞ᬰᬰᬶᬄᬓᬭᭀ

ᬦᭂᬤᭂᬂᬧᬶᬲᬦ᭄᭞ᬫᬲᬦ᭄ᬳᬸᬦ᭄ᬤᬶᬲ᭄ᬮᬦ᭄ᬓᬭ᭞ᬗᬋᬫᭀᬂᬦᭂᬗ᭄ᬓᬸᬮ᭄ᬫᬲᬧᬸᬢ᭄᭞ᬲᬶᬋᬧᬾᬓᬤᬶᬤᬸᬧ᭄ᬤᬸᬧᬂ᭟ᬬᬦ᭄ᬢᬓᭀᬘᬧ᭄ᬫᬥᬾ᭠ᬯᬢᬶ᭞ᬓᬗᭂᬦ᭄ᬤᬦᬾᬓᬵᬮᬜᬶᬗᬓ᭄᭞ᬓᬵᬫᬚᬬᬭᬶᬂᬧᬢᬸᬭᭀᬦ᭄᭞ᬓᬦ᭄ᬢᬸᬦ᭄ᬢᬍᬃᬗᬜ᭄ᬘᬶᬂᬮᬯᬂ᭞ᬩᬬᬳᬶᬦᬦᬓ᭄ᬲᬸᬗ᭄ᬓᬦ᭄᭞ᬢᬸᬫᬸᬮᬶ

ᬤᬦᬾᬫᬘᭂᬩᬸᬭ᭄᭞ᬕᬕᬾᬲᭀᬦᭀᬕ᭄ᬢᭀᬕ᭄ᬚᭂᬮᬦᬦ᭄᭟ᬥᬹᬄᬦᬦᬓ᭄ᬲᬸᬩᬢᭂᬗᬳᬶ᭞ᬗᬸᬤᬲᬶᬄᬗᬜ᭄ᬘᬶᬂᬚᭂᬮᬦᬦ᭄᭞ᬤᭀᬂᬩᬸᬓᬄᬫᬮᬸᬮᬯᬗᬾ᭞ᬓᬵᬫᬚᬬᬓᬧᬸᬧᬸᬗᬦ᭄᭞ᬫᬘᭂᬩᬸᬃᬫᬸᬓᬄᬮᬯᬂ᭞ᬫᬥᬾᬯᬢᬶᬦᬸᬮᬶᬗᭂᬮᬸᬢ᭄᭞ᬓᬵᬫ᭠

[᭙᭐ 90A]

᭙᭐

ᬚᬬᬤ᭄ᬭᬦᬖᬢ᭟ᬫᬘᬧ᭄ᬘᬧ᭄ᬢᭀᬬᬦ᭄ᬧᬗᬓ᭄ᬱᬶ᭞ᬓᬗᭂᬦ᭄ᬓᬬᬸᬦ᭄ᬤᬦᬾᬜᬶᬗᬓ᭄᭞ᬓᬵᬫᬚᬬᬫᬭᬭᬾᬧᭀᬂ᭞ᬧᭂᬘᬓ᭄ᬫᬲᭂᬫ᭄ᬩᬃᬫᬳᭀᬤᬓ᭄᭞ᬢᬸᬫᬸᬮᬶᬓᬳᬸᬲᬧᬂ᭞ᬧᬜᬶᬗᬓᬦ᭄ᬓᬦ᭄ᬢᭂᬦ᭄ᬩᭂᬗᬸᬮ᭄᭞ᬓᬮᬸᬤᬦ᭄ᬫᬲᬯᬂᬩᬭᬓ᭄᭟ᬫᬥᬾᬯᬢᬶᬫᬦᬓᬾ

ᬦᬶᬦ᭄᭞ᬳᬥᬹᬄᬦᬦᬓ᭄ᬓᬵᬫᬚᬬ᭞ᬓᬗᭂᬦ᭄ᬫᬾᬫᬾᬲᬚᬗᭂᬦᭀᬢ᭄᭞ᬧᬦᬶᬗᬮᬦ᭄ᬦᬦᬓ᭄ᬩᬭᬓ᭄᭞ᬓᬤᬮᭀᬦᬦ᭄ᬫᬕᬤᬂ᭞ᬓᬵᬫᬚᬬᬦᬶᬫ᭄ᬩᬮ᭄ᬫᬵᬢᬸᬭ᭄᭞ᬲᬃᬯ᭄ᬯᬶᬫᬢᬗᬦᬦ᭄ᬦᬢ᭄ᬬ᭟ᬢᬶᬢ᭄ᬬᬂᬫᬵᬢᬹᬃᬲᬶᬲᬶᬧ᭄ᬩᬶᬩᬶ᭞ᬢᬦ᭄ᬲᬶᬫ᭄ᬧᬂᬓᬤᬶᬯᬘᬦ᭞ᬢᬫ᭄ᬩᬾᬲᬦ᭄ᬓ

ᬤᬶᬓᬤᬢᬾ᭞ᬢᬶᬢ᭄ᬬᬂᬧᭀᬮᬶᬄᬫᬲᭂᬧ᭄ᬲᭂᬧᬦ᭄᭞ᬤᬶᬩᬶᬲᭀᬭᬾᬫᬕᬤᬂ᭞ᬢᭂᬡ᭄ᬥᬲ᭄ᬢᬶᬢ᭄ᬬᬂᬓᭂᬩᬸᬢ᭄ᬓᭂᬩᬸᬢ᭄᭞᭠ᬳᬦ᭄ᬢᬸᬓ᭄ᬧᬸᬭᬸᬳᬾᬗᬯᬶᬦᬂ᭟ᬭᬶᬂᬲᬵᬫ᭄ᬧᬸᬦ᭄ᬧᬸᬍᬲ᭄ᬫᬦᬯᬶ᭞ᬳᬦ᭄ᬢᬸᬓ᭄ᬮᭂᬍᬳᬾᬫᬕᬤᬂ᭞ᬲᭂᬫᬸᬢᬾᬗᬶᬦ᭄ᬢᭂᬂᬜᬗ᭄ᬓᬯᭀᬦ᭄᭞ᬓᬢᬸᬗ᭄ᬓᬸᬮ᭄

ᬍᬍᬧᬦᬶᬤ᭄ᬭ᭞ᬧᬸᬦᬶᬓᬦᬾᬗᬯᬶᬦᬂ᭞ᬫᬢᬦ᭄ᬢᬶᬢ᭄ᬬᬂᬓᬾᬗᬶᬦ᭄ᬩᭂᬗᬸᬮ᭄᭞ᬢᭀᬂᬜᬦ᭄ᬤᬂᬩᬶᬩᬶᬗᭀᬩᭂᬢᬂ᭟ᬲ᭠ᬕᬾᬢ᭄ᬭᬯᬸᬄᬭᬵᬚᬧᬸᬢ᭄ᬭᬶ᭞ᬫᬥᬾᬲᭂᬓᬃᬫᬗᬶᬭᬶᬗᬂ᭞ᬮᬦ᭄ᬜᭀᬫᬦ᭄ᬲᬭᬶᬕᬕᬾᬲᭀᬦ᭄᭞ᬤᬾᬫ᭄ᬧᬤᬾᬫ᭄ᬧᭀᬦᬫ᭄ᬧᬳᭀᬤ











[image: ]

[image: ]

Kapolihang saking "https://ban.wikisource.org/w/index.php?title=Kaca:Bali-lontar-gaguritan-dukuh-suladri-02-250ppi.pdf/90&oldid=32527"


				
			

			
			

		
		
		  
  	
  		 
 
  		
  				Kaping untat kauhin ring 23 Juli 2021, galah 22.53
  		
  		 
 
  	

  
	
			
			
	    Basa

	    
	        

	        

	        Kaca puniki nénten kasedia ring basa tiosan.

	    
	
	[image: Wikisource]



				 Kaca puniki kaping untat kauah ri tatkala  22.53, 23 Juli 2021
	Daging kasayagayang ring sor CC BY-SA 4.0 ritatkala nénten wénten uahan.



				Awig-awig indik data praragan
	Indik Wikisource
	Tulak
	Kode Étik
	Juru nglimbakang
	Statistik
	Parnyataan kuki
	Katentuan pawigunaan
	Désktop



			

		
			








